ՏԵՂԵԿԱՆՔ
«Կոնտրաֆակտ արտադրանքի արտադրությանը և տարածմանը հակազդելու ոլորտում համագործակցության մասին» համաձայնագրի հաստատման նպատակահարմարության մասին 

«Կոնտրաֆակտ արտադրանքի արտադրությանը և տարածմանը հակազդելու ոլորտում համագործակցության մասին» համաձայնագիրը (այսուհետ՝ Համաձայնագիր) ստորագրվել է ԱՊՀ մասնակից պետությունների կառավարությունների կողմից 2017 թվականի մայիսի 26-ին Կազանում:
Համաձայնագրի ստորագրման շարժառիթ է հանդիսացել մասնակից պետությունների տնտեսական անվտանգության համար սպառնալիքի և սպառողների կյանքի և առողջության համար ռիսկերի նվազեցման նպատակով պայմանների ապահովման, ինչպես նաև մտավոր սեփականության ոլորտում անբարեխիղճ մրցակցությանը, կոնտրաֆակտ արտադրանքի արտադրության և տարածմանը հակազդելուն ուղղված միջոցներ ձեռնարկելու անհրաժեշտությունը:
Համաձայնագրի շրջանակներում Կողմերը նախատեսում են իրականացնել համագործակցություն կոնտրաֆակտ արտադրանքի արտադրությանը և տարածմանը, այդ թվում` թվային միջավայրում հակազդեկու ոլորտում, ինչպես նաև ձեռնարկել օրենսդրական կարգի միջոցներ` ուղղված կոնտրաֆակտ ապրանքների շրջանառության արդյունավետ կանխմանը:
Համաձայնագրի շրջանակներում Կողմերը նախատեսում են մշակել և իրականացնել միջոցներ` ուղղված մտավոր սեփականության իրավունքների իրավական պահպանության և պաշտպանության բնագավառում նորմատիվ իրավական բազայի կատարելագործմանը, ինչպես նաև ստեղծել մեխանիզմներ` կոնտրաֆակտ արտադրանքի արտադրությանն ու տարածմանը, մտավոր սեփականության օբյեկտների նկատմամբ իրավունքների խախտմանը հակազդելու համար:
Ելնելով վերոգրյալից՝ Հայաստանի Հանրապետության էկոնոմիկայի նախարարությունը գտնում է նպատակահարմար «Կոնտրաֆակտ արտադրանքի արտադրությանը և տարածմանը հակազդելու ոլորտում համագործակցության մասին» համաձայնագրի հաստատումը:

